
Në bazë të nenit 16 paragrafët 2 dhe 3 të Ligjit për mbrojtjen shëndetësore („Gazeta Zyrtare e Republikës së Maqedonisë“ nr. 43/12, 145/12, 87/13, 164/13, 39/14, 43/14, 132/14, 188/14, 10/15, 61/15, 154/15, 192/15, 17/16, 37/16 dhe 20/19 dhe „Gazeta Zyrtare e Republikës së Maqedonisë së Veriut“ nr. 101/19, 153/19, 180/19, 275/19, 77/21, 122/21, 178/21, 150/22, 236/22, 199/23, 236/23, 263/23, 30/24, 74/24 dhe 170/24), Qeveria e Republikës së Maqedonisë së Veriut, në mbledhjen e mbajtur më ______________________ vit, miratoi.


PROGRAMI „SHËNDET PËR TË GJITHË“
PËR VITIN 2026

I. HYRJE
Sëmundjet kardiovaskulare dhe respiratore janë ndër sëmundjet më të shpeshta te popullata, si në nivel botëror ashtu edhe në Republikën e Maqedonisë së Veriut. Faktorët kryesorë të rrezikut për shfaqjen e tyre janë presioni i lartë i gjakut, nivelet e rritura të yndyrnave në gjak, obeziteti, diabeti, ushqyerja e parregullt dhe mungesa e aktivitetit fizik, të cilat mund të parandalohen dhe kontrollohen përmes masave parandaluese në kohë.Sëmundjet masive jo ngjitëse janë shkaku kryesor i vdekshmërisë dhe invaliditetit. Rritja e përhapjes së tyre në dekadat e fundit i atribuohet ndryshimeve të rëndësishme në stilin e jetesës, veçanërisht në mënyrën e ushqyerjes, aktivitetin fizik dhe përdorimin e alkoolit dhe duhanit.Balanca energjetike, përkatësisht raporti ndërmjet energjisë së marrë dhe asaj të shpenzuar, është kyçe për ruajtjen e peshës normale trupore dhe shëndetit. Kontrollet parandaluese për monitorimin në kohë të presionit të gjakut, peshës trupore, sheqerit dhe yndyrnave në gjak janë një element i rëndësishëm për zbulimin e hershëm dhe parandalimin e sëmundjeve kardiovaskulare.
Edukimi i popullatës për kontrolle parandaluese të rregullta, ushqyerje të drejtë dhe stile të shëndetshme jetese rrit ndërgjegjësimin për shëndetin. Parametrat që monitorohen përfshijnë presionin e gjakut, peshën trupore, gjatësinë, indeksin e masës trupore, sheqerin dhe yndyrnave në gjak, ndërsa qytetarët marrin edhe këshilla konkrete për kujdesin ndaj shëndetit personal dhe mbrojtjen nga temperaturat e larta.

1. Kontrollet falas – duhet të realizohet nga një aktivitet çdo dy muaj. 
Me këtë aktivitet, të gjithë qytetarëve u jepet mundësia për kontroll parandalues falas, pavarësisht statusit të tyre të sigurimit shëndetësor.
Kontrollet përfshijnë: kontroll mjekësor falas, matjen e presionit të gjakut, peshës trupore dhe gjatësisë, llogaritjen e indeksit të masës trupore, përcaktimin e nivelit të sheqerit dhe yndyrnave në gjak, si dhe dhënien e këshillave mjekësore. Rezultatet e matjeve komunikohen menjëherë në vend.
Gjatë kontrolleve jepen gjithashtu këshilla për kujdesin ndaj shëndetit, ushqyerje të drejtë dhe mbrojtje nga temperaturat e larta, si dhe shpërndahen materiale promovuese edukuese për një stil të shëndetshëm jetese. Aktivitetet realizohen në ambiente të hapura ose të mbyllura, në varësi të kushteve atmosferike, ndërsa për vendin, ditën dhe orën e realizimit, popullata do të informohet përmes mediave lokale dhe bashkësive lokale.
Çdo shtëpi shëndeti dhe spital i përgjithshëm me veprimtari të zgjeruar duhet të sigurojë gjashtë aktivitete në vit në zonat rurale, të realizuara një herë në çdo dy muaj.
Ekipet shëndetësore do të përbëhen nga mjeku, infermierja dhe shoferi. Rezultatet e analizave do të evidentohen në fletë evidencë dhe do t’i dorëzohen Institutit të Shëndetit Publik të Republikës së Maqedonisë së Veriut.

Zbatues – Shtëpitë e Shëndetit dhe Spitalet e Përgjithshme me veprimtari të zgjeruar

2. Shpenzime materiale për realizimin e aktiviteteve për kontrolle falas
Sigurimi i materialeve të nevojshme mjekësore, mjeteve harxhuese dhe materialeve promovuese edukuese për realizimin e suksesshëm të aktiviteteve.

Zbatues – Shtëpitë e Shëndetit dhe Spitalet e Përgjithshme me veprimtari të zgjeruar

 3.Përpunimi i të dhënave dhe raportimi 
Përpunimi dhe analiza e të dhënave nga kontrollet parandaluese dhe përgatitja e një raporti vjetor 
Zbatues – Instituti i Shëndetit Publik i Republikës së Maqedonisë së Veriut. .

4. Aktivitetet parandaluese gjatë valëve të tënxehtit
Zbatimi i kontrolleve parandaluese dhe këshillimi i popullatës për mbrojtjen e shëndetit gjatë shfaqjes së valëve të të nxehtit.

Zbatues – Shtëpitë e Shëndetit dhe Spitalet e Përgjithshme me veprimtari të zgjeruar

5. Stimulim financiar për mbulimin e shpenzimeve të karburantit për koncesionarët ruralë
Me qëllim të sigurimit të vazhdimësisë, qasjes dhe funksionimit të rregullt të kujdesit shëndetësor parësor në zonat rurale, përmes mbështetjes së koncesionarëve ruralë për mbulimin e shpenzimeve të karburantit të shkaktuara nga udhëtimi drejt ambulancës rurale në distancë më të madhe se 25 km. 
Kompensim mujor: 15.000 – 18.000 denarë. 
Kriteret për përcaktimin e lartësisë së kompensimit (sipas distancës): 
• nga 25 deri në 30 km → 15.000 denarë, 
• nga 31 deri në 35 km → 16.000 denarë, 
• nga 36 deri në 40 km → 17.000 denarë, 
• mbi 40 km → 18.000 denarë. 
Gjatë përcaktimit të lartësisë së kompensimit merren parasysh edhe gjendja dhe qasja e infrastrukturës rrugore, si dhe kushtet e terrenit (zona rurale dhe zona me vështirësi në qasje).

Zbatues – Koncesionarët ruralë

6. Forcimi i kapaciteteve të punonjësve shëndetësorë në mbrojtjen shëndetësore parësore për parandalimin dhe veprimin në rastet e dhunës me bazë gjinore
Me qëllim përmirësimin e njohurive dhe aftësive të punonjësve të kujdesit shëndetësor, do të zbatohen aktivitetet e mëposhtme:
•Përgatitjen e moduleve edukative të standardizuara dhe materialeve mësimore për identifikimin dhe veprimin në rastet e dhunës me bazë gjinore për personelin shëndetësor në nivel parësor.
• Organizimin e trajnimeve për trajnerë, të cilët do ta përcjellin ekspertizën dhe metodologjinë te punonjësit e tjerë shëndetësorë në të gjithë territorin e Republikës së Maqedonisë së Veriut.
• Zbatimin e punëtorive praktike që do të mbahen në të gjithë territorin e Republikës së Maqedonisë së Veriut, me qëllim që punonjësit shëndetësorë të jenë në gjendje të ngritin dyshimin për dhunë me bazë gjinore, ta evidentojnë atë në dokumentacionin mjekësor dhe të zbatojnë njohuritë e fituara në praktikë.
• Shpërndarjen e materialeve edukative (fletëpalosje, broshura dhe udhëzues) për dhunën me bazë gjinore, me informacione për njohjen e shenjave të dhunës, procedurat për kërkimin e ndihmës dhe kontaktet për shërbimet në dispozicion.
Kjo veprimtari do të realizohet me mbështetjen e UNFPA.
Grupi i synuar: punonjësit shëndetësorë në mbrojtjen shëndetësore parësore.
Zbatues: Fakulteti i Mjekësisë pranë Universitetit „Shën Kirili dhe Metodi“ – Shkup– Qendra për Mjekësinë Familjare, Shkup
Bashkëpunëtor / mbështetje: UNFPA

II.QËLLIMET E PROGRAMIT
Qëllimi i programit është një qasje aktive ndaj qytetarëve, veçanërisht në zonat rurale, kontrolli në kohë i shëndetit dhe zbulimi i hershëm i sëmundjeve përmes kontrolleve parandaluese, mbështetja e ekipeve shëndetësore dhe e koncesionarëve ruralë, promovimi i stileve të shëndetshme të jetesës, si dhe forcimi i kapaciteteve të punonjësve shëndetësorë në mbrojtjen shëndetësore parësore për njohjen e hershme, parandalimin dhe veprimin e duhur në rastet e dhunës me bazë gjinore.

III. AKTIVITETE PËRGATITORE PËR ZBATUESIT
Për zbatimin e plotë dhe në kohë të Programit, organizohen aktivitete përgatitore për të gjithë zbatuesit:
• Kontrolle parandaluese: përgatitja e listës së personave përgjegjës dhe koordinatorëve, hartimi i një kalendari me lokacione çdo dy muaj, fletë evidencë dhe formularë anketimi, sigurimi i materialeve mjekësore, harxhuese dhe edukative.
Zbatues: Shtëpitë e Shëndetit dhe Spitalet e Përgjithshme me veprimtari të zgjeruar.
• Koncesionarë ruralë: mbështetje financiare për shpenzimet e karburantit për koncesionarët ruralë.
Zbatues: Koncesionarët ruralë.
• Dhuna me bazë gjinore: përgatitja e moduleve të standardizuara, trajnime për trajnerë, zbatimi i punëtorive praktike në të gjithë territorin e Republikës së Maqedonisë së Veriut, shpërndarja e fletëpalosjeve dhe broshurave.
Zbatues: Fakulteti i Mjekësisë pranë Universitetit „Shën Kirili dhe Metodi“ – Shkup– Qendra për Mjekësinë Familjare, Shkup.
Bashkëpunim / mbështetje: UNFPA.

IV. VLERËSIMI I REZULTATEVE TË MARA NGA KONTROLLET PARANDALUESE TË REALIZUARA
Çdo kontroll parandalues i realizuar evidentohet në një fletë të veçantë evidencë, e cila i dorëzohet Institutit të Shëndetit Publik të Republikës së Maqedonisë së Veriut.
Pas përpunimit të fletëve individuale të mbledhura për periudhën e përgjithshme, Instituti i Shëndetit Publik i Republikës së Maqedonisë së Veriut përgatit një studim mbi rezultatet e marra nga kontrollet parandaluese, sipas shtëpive të shëndetit në nivel shtetëror, me rekomandime për përmirësimin e gjendjes shëndetësore të qytetarëve.

V. MJETET FINANCIARE TË NEVOJSHME PËR REALIZIMIN E PROGRAMIT
Tabela 1
	Nr

	Aktivitet
	Njësi / vlerë
	Zbatues

	Shuma (denarë)


	1
	

Kompensim për angazhimin e ekipeve që do të dalin në terren
	3.200,00 den 
(një vizitë e ekipit – mjek, infermiere dhe shofer)
(6 vizita në vit)

33*6*3.200,00
	Shtëpitë e Shëndetit dhe Spitalet e Përgjithshme me veprimtari të zgjeruar

	


633.600,00

	2
	Shpenzime materiale për realizimin e aksioneve për kontrolle falas (kuti, alkool, benzinë, ujë, pije joalkoolike dhe të tjera)
	
33*12.000,00 den

(vjetore)
	Shtëpitë e Shëndetit dhe Spitalet e Përgjithshme me veprimtari të zgjeruar
	


396.000,00

	3
	
Përpunimi i të dhënave nga matjet gjatë kontrollit  shëndetësor dhe raortimi
	120.000,00 den
(vjetore)



	
Instituti për shëndetin publik të Republikës së Maqedonisë së Veriut
	120.000,00


	4
	Aktivitete për kontrolle parandaluese gjatë valëve të të nxehtit
	33*3.200,00 den
(Vjetore)


	Shtëpitë e Shëndetit dhe Spitalet e Përgjithshme me veprimtari të zgjeruar
	

105.600,00

	5
	
Stimulim financiar për shpenzimet e karburantit për koncesionarët ruralë
	
15.000 – 18.000 denarë
(mujor, sipas distancës: 25–30 km – 15.000; 31–35 km – 16.000; 36–40 km – 17.000; mbi 40 km – 18.000)
	

Koncesionarët ruralë



	

1.544.800,00



	6
	Forcimi i kapaciteteve të punonjësve shëndetësorë në mbrojtjen shëndetësore parësore për parandalimin dhe veprimin në rastet e dhunës me bazë gjinore dhe dhunës në familje
(përgatitja e moduleve, trajnime për trajnerë, punëtori praktike në të gjithë territorin, shpërndarja e fletëpalosjeve, broshurave dhe udhëzuesve)
	700.000,00 denare
(vjetore)
	Fakulteti i Mjekësisë – Qendra për Mjekësinë Familjare, Shkup
	700.000,00

	
	GJITHSEJ

	
	
	3.500.000,00 denari




Zbatues të kësaj programi janë Shtëpitë e Shëndetit, Spitalet e Përgjithshme me veprimtari të zgjeruar, Koncesionarët ruralë, Instituti për shëndetin publik të Republikës së Maqedonisë së Veriut Fakulteti i Mjekësisë pranë Universitetit „Shën Kirili dhe Metodi“ – Shkup– Qendra për Mjekësinë Familjare.
Detyrimet e papaguara bazuar në të drejtat e grumbulluara sipas Programit Shëndet për të Gjithë për vitin 2025 do të paguhen gjatë vitit 2026.
Ky program do të realizohet në kuadër të mjeteve të siguruara në Buxhetin e Republikës së Maqedonisë së Veriut për vitin 2026, në vlerë prej 3.500.000,00 denarë.

